
野狐心靑羊山轉戰二千餘里俘賊男婦二千餘口馬駝

畜產不可勝計虜酋率數千騎遠竄尋死

夏淮揚被災鹽課虧少　上命廵撫侍郎周忱往視之忱

奏令蘇州等府將撥剩餘米每月量撥一二萬石運揚州

各鹽塲收貯照數出給通閛准作下年預納秋糧其米在

塲聽令竈户將私鹽於附近塲分上納卽照時價給還粮

米食用于時米貴鹽賤官得貸鹽積聚民得食糧安生上

下賴之○御史曾泉以事降氾水縣典史自宣德六年到

任操行廉謹蒞事勤能勸學興禮督農事稽女工尤恤貧

窘無牛具者勸與耕種無綿花者借與紡績時歷鄕村察

其勤惰又率民墾荒田以收穀麥伐竹木以瞻貨財用以

納逋稅辦軍餉官有儲積民無科擾以其羡餘造船以備

攢運置棺以𦔳死喪歷任三年化醇訟𥳑家給人足泉没

三年民思慕如一日

　〈雙槐歲抄謂泉謫官盡職可謂賢矣近時貶秩者張舊棨戟服舊綵章藐視民事若不干涉眞泉之罪人哉〉

楊士奇楊榮楊溥上言今遣御史淸軍有以陝西山東山

西河南北直𨽾之人往南方極邊補伍者有以江浙閩廣

川湖之人往北邊補伍者其水土不相習北人苦於瘴癘

南人苦於嚴寒多致死亡況西北一邊急於防守而所在

勇壯之人乃發戍南方自今邊卒淸解者宜從南北所宜

--

撥戍詔廷臣議行之時兵部侍郎鄺埜掌部事曰此舊制

不可紊稍有變易將不勝其弊咎將誰歸卒不動

八月翰林侍讀學士曾鶴齡主考順天鄕試初試之夕塲

屋火試卷有殘缺者有司懼罪不敢以更試爲言惟欲請

葺塲屋以終後兩試鶴齡曰必更試然後滌百弊以昭至

公不然雖無所私此心亦欺朝廷何惜一日之費不成此

盛舉哉有司具二說以進命下悉如鶴齡所言

十月召王驥等還京師論功命驥以尙書兼大理寺卿二

俸並支柴車陞兵部尙書仍贊理陝西軍務命都御史盪

亨信陞俸一級封都督蔣貴定西伯任禮寧遠伯趙安會

昌伯並祿一千石

　〈王直曰朝廷之於西事盖愼重矣嘗宿勁兵任良將又輟近臣往臨之欲以安內攘外然其忠於上仁於下不〉

　〈爲利囘不爲勢屈者無幾是以安攘之效不立迨　天子赫怒更命將帥而王柴諸公威夜圖議振頽綱去弊〉

　〈事明賞罰以示勸懲而人始知有法思奮其材武以從征伐立功名於是殘虜影滅跡絕而天威震動於萬里〉

　〈外矣建按一時諸公之功固大矣然王振由此驕心遂生以中國之富強爲無敵以四夷之蠢弱爲易與遂南〉

　〈啟麓川之爭北挑瓦剌之釁卒至已巳之變神器幾摇傳曰數戰則民疲數勝則主驕易曰危者安其位者也〉

　〈亡者保其存者也亂者有其治者也斯固有天下之至鑒輿〉

雲南麓川宣慰思任發叛寇邊侵掠騰衝南甸等處

己未〈正統四年〉

春會試天下舉人命禮部侍郎兼學士王直學士藺從善

